
Reglement for finans- og gjeldsforvaltning for Samnanger kommune 
Gjeld frå oktober 2021 
 
02.09.2021 Kommunestyret: 
Handsaming i møtet: 
Linda Haug Kollbotn (Frp) sette fram framlegg til følgjande endring i forhold til rådmannen sitt 
framlegg:  

·  "Ordførar signerer på opptak av nye lån og avtalar om rentebinding eller refinansiering av 
lån." 

 
Rådmannen sitt framlegg fekk 17 røyster og Linda Haug Kollbotn sitt framlegg 4 røyster.  

For rådmannen sitt framlegg For Linda Haug Kollbotn sitt framlegg 

Knut Harald Frøland (Bl) Anja Elisabeth Gjerde Markhus (Bl) 

Lena Tveit (Bl) Linda Haug Kollbotn (Frp) 

Knut Loneland Høibraaten (Bl) Håvard Tvedterås (Frp) 

Martin Haugen (Bl) Karl Bård Kollbotn (Frp) 

Ove Totland (Bl)  

Øyvind Steinsland (Bl)  

Solveig Vassenden (Bl)  

Shirin Kvernes Khadoor (Ap)  

Gunn Østvik Petersen (Ap)  

Jon Magne Bogevik (Ap)  

Harald Boge (Ap)  

Monica Tjønna (Sp)  

Øyvind Røen (Sp)  

Gunn Totland Moss (KrF)  

Arild Røen (H)  

Øyvind Strømmen (MDG)  

Oskar Røen (MDG)  

 
 



 
KS- 067/2021 Vedtak: 
Reglement for finans- og gjeldsforvaltning vert vedtatt slik det ligg føre. Reglementet gjeld frå 1. 
oktober 2021. 
 
Rådmannen sitt framlegg til vedtak: 
Reglement for finans- og gjeldsforvaltning vert vedtatt slik det ligg føre. Reglementet gjeld frå 1. 
oktober 2021. 
 
 
 
Dokument som er vedlagt: 
Samnanger Kommune - vurdering av finansreglement 
Reglement for finans og gjeldsforvaltning 2016 
Reglement for finans og gjeldsforvaltning 2021, gjeld frå oktober 2021 
 
Dokument som ikkje er vedlagt: 
Kommunelov. Forskrift om garantier og finans- og gjeldsforvaltning i kommuner og fylkeskommuner. 
Sjå lovdata.   
 
Kva saka gjeld: 
Det kom i 2020 ny kommunelov og ny finansforskrift. Dette gjer det nødvendig å vedta eit nytt 
reglement for finans- og gjeldsforvaltninga.   
 
Forskrift om garantier og finans- og gjeldsforvaltning i kommuner og fylkeskommuner 
(finansforskrifta) regulerer mellom anna korleis kommunen kan plassere ledig likviditet og forvalta 
gjeldsportefølja. 
 
I kommunelova § 14-1 er det lagt inn grunnleggande krav til økonomiforvaltninga der det mellom 
anna er presisert at finansielle midlar og gjeld skal forvaltast på ein måte som ikkje inneber vesentleg 
finansiell risiko. Kommunelova har og ein eigen paragraf (§ 14-13) om finans- og gjeldsforvaltninga. 
Noko av det som er nytt er at det no er krav om avkastningsmål for finansforvaltninga.  
 
Det var tidlegare eit krav i forskrifta om at finansreglementet skulle vedtakast minst ein gong pr 
kommunestyreperiode. Dette er no tatt ut, men det er naturleg nok krav om at reglementet skal 
endrast ved behov.  
 
Det er framleis krav om at reglementet og rutinar for finans- og gjeldsforvaltninga skal vurderast av 
ein uavhengig instans.  Dette er gjort av revisjonsselskapet Deloitte as og ligg vedlagt.  Dei har ingen 
kommentarar.  
 
  
 
Vurderingar og konsekvensar:  
Det er få endringar i innhaldet frå gjeldande reglement for finans- og gjeldsforvaltning som vart 
vedtatt i 2016, men endra oppsett med bakgrunn i ny lov og forskrift gjer at det ikkje er mogeleg å 
legge inn sporing av endringane. Både vedtatt reglement og framlegg til nytt reglement ligg derfor 
som vedlegg. Det vert og vist til paragraf i forskrift slik at det er enklare å sjå at krava er oppfylt.  
 
Nokre punkt som kan nemnast: 
 
Punkt 6.1: Fullmakter til rådmannen. Det som er endra her er at rådmannen får delegert fullmakt til å 
signere låneavtaler og til å inngå finansielle leasingavtaler. Vurderinga er at låneopptak er i samsvar 
med kommunestyrevedtak og tidlegare krav i reglementet om at ordførar skal signere, ikkje er 
nødvendig. Når det gjeld finansielle leasingavtaler kan det vera lite som skil mellom ei operasjonell 



og ei finansiell leasingavtale. Dette vert ofte berekna og vurdert i etterkant. Det vil ikkje alltid vere 
praktisk mogeleg at det er Kommunestyret som inngår desse avtalene. Leasing av køyretøy er det 
som oftast kan vere i grenseland mellom operasjonelle og finansielle leasingavtaler.  
  
Punkt 7.4 Avkastningsmål. Dette er eit nytt krav i den nye forskrifta. Kommunen har nyleg inngått 
avtale med Sparebanken Vest om at rente på fondskontoen er knytt opp til 3 md. Nibor minus 0,05 
prosentpoeng. (Nibor: the Norwegian Interbank Offered rate). Det er dette som er lagt inn som mål i 
det nye finansreglementet. Dersom avkastningsmålet skal aukast vil det krevje meir aktiv forvaltning 
der likvide midlar i større grad og blir plassert i pengemarknadsfond og liknande. 
 
Punkt 10.6 Val av rentebindingsperiode. Det er ikkje lagt opp til å endre kravet om at mellom 20 % og 
70 % av lånegjelda skal ha bunden rente. Det er den renteutsatte delen av lånegjelda som bør 
vurderast for rentebinding. Lån knytt til sjølvkost er det naturleg å halde utanom då det vert brukt 
kalkulatorisk rente ved sjølvkostberekning. Det same vil og gjelde lån for vidare utlån og lån der 
kommunen får rentekompensasjon. Det er ulike meiningar om kor stor del av lånegjelda som bør ha 
rentebinding. Det er svært sjeldan at det svarer seg økonomisk å binde renta. Då må det skje ting i 
marknaden som långjevarane ikkje har klart å prise inn i kalkylen. Hovudargumentasjon for stor grad 
av rentebinding bør derfor vera for å sikra større grad av økonomisk føreseielegheit . Kommunen kan 
og velje å ha lågare del av lånegjelda med rentebinding. Det er då viktig at kommunen har økonomi 
(og disposisjonsfond) som kan handtere ei renteauke når den kjem. Dersom kommunen er i stand til 
å sette av ein forventa kostnad ved renteauke på disposisjonsfond, vil det svare seg økonomisk å ha 
noko lågare rentebinding. Kor stor del av lånegjelda som bør ha rentebinding, vil bli vurdert basert på 
den økonomiske situasjonen, forventningar om renteutvikling og i budsjettvedtaket ved avsetting til 
disposisjonsfondet.   
 
 
 
 
 
 


